
ICYMI: GOUVÈNÈ CUOMO: Travayè nan endistri Manje Rapid yo merite yon 

ogmantasyon 

 
Yè swa, Gouvènè Andrew M. Cuomo te pibliye yon editoryal nan New York Times 
anonse entansyon l pou mande Komisyonè Depatman Travay pa Entèrim Eta Mario J. 
Musolino pou mete sou pye yon Komisyon Salè ki pral envestige epi fè rekòmandasyon 
sou yon ogmantasyon nan salè minimòm nan endistri manje rapid la (fast food).  
 
Ou ka wè editoryal la la. Tèks konplè a enkli tou anba:  
 
Inegalite nan revni se yon pwoblèm nasyonal ke lidè yo nan tout nivo nan gouvènman 
ap diskite. Pandanke kapitalis Ameriken an pa janm garanti siksè, men li garanti 
opòtinite. Men jodia, twòp Ameriken pa kwè ke pitit yo ap genyen yon pi bon lavi pase 
pa yo a. Ideyal mobilite te ranplase pa reyalite kwoupisman. 
 
Sèten moun panse ke nou ka konble eka revni an lè nou rale desann anlè a. Mwen kwè 
nou ta dwe fè sa lè nou monte anba. Nou ka kòmanse nan amelyorasyon nòm travay, 
kòmanse avèk salè minimòm nan. 
 
Mwen te ogmante salè minimòm Eta New York, a $8.75 de $7.25, nan 2013. Nan bidjè 
ane sa a, mwen pwopoze ogmantasyon l ankò, a $11.50 nan vil New York ak $10.50 lòt 
kote yo nan eta. Men Kongrè a te rejte pwopozisyon sa a. Kidonk map kontinye batay 
la. Alòske lejislatè yo ap retade pwosesis la, map pran aksyon. 
 
Lwa Eta bay Komisyonè travay la otorite pou l envestige si salè yo peye nan yon 
endistri spesifik oswa djòb klasifikasyon sifi pou reponn a lavi ak sante travayè sa yo— 
e, si non, pou mete sou pye yon Komisyon Salè pou rekòmande kisa salè adekwat la ta 
dwe ye. 
 
Nan jedi, mwen te mande komisyonè a pou mete sou pye yon komisyon konsa, pou 
egzamine salè minimòm nan endistri manje rapid la (fast-food). Komisyon an pral 
retounen apeprè nan twa mwa avèk rekòmandasyon li yo, sa ki pa bezwen apwobasyon 
kongrè a. 

Prezidan Franklin D. Roosevelt te fè salè minimòm nan vini yon lwa nasyonal nan ane 
1938. Nan ane anvan yo li te di, “Pa salè desan, mwen vle di plis pase yon nivo 
sibzistans debaz — Mwen vle salè lavi ki desan.” Men salè minimòm pat kenbe ritm 
avèk depans lavi a kap ogmante. 
 
Pa gen okenn lòt kote ke eka nan revni an pi ekstrèm ak ensipòtab pase nan endistri 
manje rapid la (fast-food). PDG Fast-food yo se pami egzekitif antrepriz ki touche pi 
byen. Mwayèn salè PDG manje rapid yo te fè nan 2013 se te $23.8 milyon, plis pase 
kat fwa mwayèn lan nan ane 2000 (ajiste pou enflasyon). Pandan tan sa, travayè ki fenk 
antre nan sèvis manje a nan Eta New York ap touche, yon mwayèn $16,920 pa ane, 
nan yon semèn 40-èdtan ki egal a $8.50 pa èdtan. Nasyonalman, salè pou travayè nan 
endistri manje rapid la te ogmante de 0.3 pousan depi 2000 (ankò ajiste pou enflasyon). 
 
Anpil moun panse ke travayè manje rapid yo pifò se adolesan ki vle touche lajan 
siplemantè pou yo depanse. Okontrè, 73 pousan ladan yo se fi, 70 pousan gen plis 
pase laj 20 ane, e plis pase de-tyè ap edike yon timoun e yo se prensipal moun kap 
travay nan fanmi yo. 
 
Travayè manje rapid yo ansanm avèk fanmi yo gen de fwa plis chans pou resevwa 
asistans piblik konpare avèk lòt fanmi kap travay. Pami travayè manje rapid yo nan tout 
peyi a, 52 pousan — yon pousantaj ki pi elve pase nan nenpòt lòt endistri — gen 
omwen yon manm fanmi ki nan asistans sosyal. 
 
Eta New York klase premye nan depans asistans piblik pou chak travayè nan manje 
rapid se $6,800 pa ane. Sa a se yon depans anyèl $700 milyon pou kontribyab yo. 
 
Pandanke travayè yo nan endistri manje rapid la klèman gen difikilte, endistri a an li 
menm ansante, apre yo te genyen $195 milya nan revni global ane pase a, yon kantite 
lajan ki pwojete pou grandi a $210 milya nan 2018. McDonald te pote $4.67 milya dola 
ane pase; Burger King te touche $291.1 milyon. Gouvènman te sibvansyone antrepriz 
sa yo, pèmèt yo kenbe depans salè yo ba ak maj pwofi yo elve. 
 
Lidè endistri yo te diskite ke ogmante salè pou travayè manje rapid yo ta kondwi pri 
anbègè ak pòmdetè fri odela sa anpil kliyan, yo menm mwayen modès, kapab peye. 
Men sa pat eksperyans nan lòt peyi yo. Australi te fikse salè minimòm pou travayè adilt 
manje rapid yo a $16 pa èdtan, men yon Big Mac koute la sèlman $4.32 an mwayèn, 
konpare avèk $4.79 nan Etazini, daprè Ekonomis Endèks Big Mac. France, kote salè 
minimòm nan plis pase $12, gen plis pase 1,200 McDonald. 
 
Plis pase 600 ekonomis, enkli sèt loreya Pri Nobèl, te afime konsansis kap devlope kap 
ogmante salè pou travayè ki touche mwens yo pa nwi ekonomi an. Anfèt, lè nou 
ogmante salè konsomatè yo ak kreye travay, lap ede ekonomi an. Etid te montre ke 
ogmantasyon chak dola pou yon travayè ki touche salè minimòm te lakoz nan $2,800 
nan nouvo depans kliyan pa fanmi, e sou 13 eta yo ki te ogmante salè minimòm nan 
depi 2014, enkli New York, tout men se yonsèl ki te eksperimante kwasans. 

Atravè Komisyon Salè a, New York ap mete travayè manje rapid yo sou chemen pou yo 
soti nan povrete, aleje chaj sou kontribyab yo epi kreye yon nouvo estanda nasyonal. 
 
Roosevelt, tou, te eksperimante gwo opozisyon nan salè minimòm nan. Men li pat tire 
kou jan li te di a: “Okenn biznis ki depann sou egzistans pou peye salè ki mwens pase 
nivo lavi a travayè li yo pa gen okenn dwa pou kontinye nan peyi sa.” 

